
जिसका उत्‍तर 16 दिसम्‍बर, 2013 को दिया जाना है ।
.....
भाखड़ा और पोंग बांध 
1208. 
श्री अश्‍क अली टाक : 

क्‍या जल संसाधन मंत्री यह बताने की कृपा करेंगे कि :
(1) क्‍या यह सच है कि भाखड़ा व पोंग बांध को पूर्ण जलाशय स्‍तर (एफ.आर.एल.) तक नहीं भरा जाता है;

(2) यदि हां, तो क्‍या नवीनतम तकनीक के उपयोग, उचित प्‍लानिंग, मौसम भविष्‍यवाणी की तकनीक से बांधों को एफआरएल तक भरा जा सकता है; और 
(3) क्‍या सरकार बांधों  को खाली रखने के  मुद्दे पर अध्‍ययन करने हेतु बीबीएमबी को निर्देश  देने का विचार रखती है ?
उत्‍तर
जल संसाधन  मंत्री  (श्री  हरीश रावत) 

(क)
भाखड़ा व्‍यास प्रबंधन बोर्ड द्वारा दी गई सूचना के अनुसार, वर्ष 1988 की विनाशकारी बाढ़ के द्वारा हुई तबाही के बाद, भाखड़ा और पोंग बांध में 1680 फीट (512.07 मी.)  तथा 1390 फीट (423.68 मी.) के स्‍तर तक पानी भरा जाता है, जबकि उनका पूर्ण जलाशय स्‍तर (एफआरएल)  क्रमश: 1685 फीट (513.59 मी.) और 1400 फीट (425.73 मी.) है । 
(ख) और (ग) जैसा कि‍ उत्‍तर के भाग (क) में कहा गया है, वर्तमान में 
भाखड़ा और पोंग जलाशय अपने एफआरएल तक नहीं भरे जाते हैं । तथापि, बीबीएमबी द्वारा आगे दी गई सूचना के अनुसार रीयल टाइम डिसीजन सपोर्ट सिस्‍टम (आरटीडीएसएस)  जिसे विश्‍व बैंक की सहायता प्राप्‍त जल विज्ञान परियोजना चरण-।। के तहत बीबीएमबी विकसित कर रहा है, जिससे रीयल टाइम बेसिस पर जल स्‍तर की निगरानी की जा सकती है और यदि आवश्‍यक हो, तो पूर्ण जलाशय स्‍तरों को अद्यतन करने का कार्य जल विज्ञान परियोजना चरण-।। के प्रचालन में आने के बाद किया जाएगा । 

